
ID-DRITT GHALL-MISTRIEH

Tghid San Guzepp, il-mastrudaxxa minn Nazaret, kellu problema biex isib hin ghall-
mistrieh? Jekk kien ikollu x-xoghol garantit u ghalhekk kellu Zgurat il-hobz ta’ kuljum,
Guzeppi kien jippermetti li jkollu hin ghar-rikreazzjoni. Min ikollu l-impjieg mhedded jew
ma jkollux xoghol facli, ma jirnexxilux jaghmel hin ghall-mistrieh. Hafna drabi 1-hin liberu
huwa razzjonat meta I-bniedem jinduna li b’hatba wahda ma jistax isajjar u ghalhekk jghaddi
minn xoghol ghal iehor. Ghalhekk il-prin¢ipju hu li bniedem isib hin ghar-rikreazzjoni jekk
ikun zgur mill-istabbilta ta’ xoghlu. Ghall-grazzja ta’ Alla fis-so¢jeta taghna 1-qghad mhux
problema mifruxa, u ghandna ghalfejn inkunu tassew grati li kemm bil-hila personali ta’
hafna (self employed) u kemm bil-hila tas-settur pubbliku u dak privat, hafna ghandhom
rashom mistrieha mix-xoghol u ghalhekk ghandhom il-hin liberu.

Hu fatt ukoll li hafna ma jafux jistriehu — hafna jahsbu li I-hin li ma jkunx investit f’hidma li
thalli 1-qligh, huwa hin mohli. Ghalhekk ghandna min hu kelb ghax-xoghol ghax mhux
kuntent b’hobza wahda imma jrid hbiztejn. Imma nafu wkoll li 1-bniedem mhux biss ghandu
bzonn ix-xoghol biex ikun jista’ jaghti lilu nnifsu hin liberu, imma jehtieglu 1-mistrieh biex
ikun jista’ jahdem ahjar. Anki magna li tahdem bla wagqfien teghja u tieqaf — ahseb u ara 1-
bniedem. Jekk ma jirnexxilniex nistriehu ftit, lanqas ix-xoghol taghna ma jkun sew. L-
esperjenza tghallimina li meta wara gurnata xoghol il-batterija taga’ flat, ma nibgghux
nipproducu dags meta tkun ghadha full. Biex il-bniedem ikun jista’ jahdem sew, hu jrid
jifhem il-htiega tal-mistrieh. Min-naha 1-ohra s-so¢jeta ma tridx tnagqgarlu 1-hin tal-mistrieh.
Fil-fatt, xi drabi ma jiddependix milll-individwu wahdu jekk ikollux hin ta’ mistrieh jew le.
Hekk, nghidu ahna, jekk min ihaddem jordna lill-impjegati tieghu jidhlu jahdmu I-Hadd u
forsi jheddidhom jekk ma jaccettawx, dan ikun ged jisraq lill-haddiem mill-hin hieles tieghu.
Huwa wkoll abbuz fuq il-haddiem meta dan jigi mgieghel jaghmel xoghol overtime, u jekk
jirrifjuta 1i jaghmlu, jitke¢ca. Ghalhekk is-socjeta ghandha tghasses fugha nfisha biex il-hin
prezzjuz tal-mistrieh ma jittifisx.

[1-hin liberu huwa prezzjuz ghall-individwu nnifsu. Huwa importanti li wiehed jieqaf ftit mir-
ritmu tal-hajja biex jisma’ u jifhem lilu nnifsu. Hasra li hawn min tant hu mikul bix-xoghol li
lanqas jintebah li x-xemx tkun telghet u nizlet. Il-hin liberu nistghu nuzawh ghall-qari
personali, passatempi, attivita sportiva, u tant aktar.

[1-hin liberu huwa prezzjuz ghall-familja. Ma humiex ftit dawk li jilmentaw li ma ghandhomx
hin biex igawdu l-wens u l-ghozza tal-familja. Wiehed missier qalli li wliedu tfarfru sew,
imma billi hu kien ikun dejjem fuq xoghlu, ma rahomx jikbru! Issagrifika ruhu ghall-familja
imma ma gawdihiex. Hafna mid-diffikutajiet tal-familji jinholqu proprju ghax ma ghandniex
hin ghal xulxin.

[I-hin prezzjuz huwa mehtieg ukoll ghal ogsma tal-volontarjat. Kemm is-socjeta civili u
kemm il-Knisja ghandhom hafna hidmiet ta’ volontarjat; imma naf li dawn I-ghaqdiet ged
jilmentaw li llum ftit huma dawk il-persuni li ghandhom hin ghal din I-attivita.



Imbaghad il-hin tal-mistrieh mix-xoghol nehtiguh biex f’hajjitna noholqu spazju ghal Alla
kemm bit-talb personali u kemm bit-talb mal-migemgha. B’xorti hazina x-xoghol tant ged
jirkibna li langas f’Jum il-Mulej ma ghadna nsibu hin ghal quddiesa!

Ghalhekk, fl-okkazjoni ta’ Jum il-Haddiem, ghandna bzonn nirriflettu kemm dwar id-dritt tal-
haddiema ghax-xoghol u kemm dwar id-dritt ghall-mistrieh. Nitolbu lil San Guzepp Haddiem
jghinna biex fil-hajja nsibu l-ekwilibriju bejn ix-xoghol u l-mistrieh.



